
З А П И С Н И К

од четвртата седница на Советот за координација и следење на процесот на Партнерството за отворена власт 2021-2023 година одржана на 20.04.2023

Скопје, април 2023 година

З А П И С Н И К

Од четвртата седница на Советот за координација и следење на процесот на Партнерството за отворена власт 2021-2023 година,

 одржана на 20.04.2023 година (четврток)

Четвртата седница на Советот започна во 9:00 часот и се одржа по електронски пат на порталот за ПОВ (www.ovp.gov.mk). 

Претседавач на четвртата седница беше г-ѓа Гордана Гапиќ Димитровска, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ ).
На седницата присуствуваа членовите: 

· Гордана Гапиќ Димитровска - Министерство за информатичко општество и администрација;

· Маја Петковска Лесес - Генерален секретаријат на Владата на Република Северна Македонија; 

· Златко Атанасов – Собрание на Република Северна Македонија;

· Лидија Таневска Јадровска - Врховен суд на Република Северна Македонија; 

· Маријана Јанческа – Фондација Метаморфозис;

· Герман Филков - Центар за граѓански комуникации;
· Дарко Антиќ - Здружение за еманципација, еднаквост и солидарност на жените;

· Жарко Хаџи-Зафиров - Центар за правни истражувања и анализи; 

· Александар Цеков – Центар за истражување и креирање политики;

· Лилјана Јоноски - Рурална Коалиција и

· Марија Саздевски Вангеловски - Меѓународен републикански институт; 

како и замениците членови на советот: 

· Марина Шаф-Радеска - Министерство за информатичко општество и администрација;
· Никола Бабановски – Министерство за правда; 

· Едмир Камбери - Министерство за финансии и

· Никола Јовановски-Центар за правни истражувања и анализи.
На седницата не присуствуваа следните членови: Аркин Јахији – Министерство за правда;
 Горан Мојаноски - Министерство за финансии;
  Билјана Петкоска – Министерство за животна средина и просторно планирање; Ели Чакар – Министерство за локална самоуправа и Гоце Коцевски - Македонско здружение на млади правници. 

На седницата како претставник на Мрежата на граѓански организации за Партнерство за отворена власт присуствуваше и Данче Данилoвска Бајдевска. 
*

 *
*
Врз основа на Предлогот на дневниот ред, Советот за координација и следење на процесот на Партнерството за отворена власт 2021-2023 го утврди следниов:

Д Н Е В Е Н   Р Е Д

· Усвојување на Записникот од третата седница на  Советот, одржана на 7.10.2022 
1. Номинација и избор на ко-претседател на Советот од редот на избраните претставници од граѓанските организации.
2. Информација за нацрт Извештај за само-оценка за статусот на имплементација на национален акциски план за Партнерство за отворена власт (2021-2023 година), за периодот октомври 2021 - октомври 2022 година.
3. Дискусија и следни чекори во пресрет на новиот процес за ко-креирање на шестиот НАП за ПОВ.
4. Прашања и предлози.                      
  *

 *
*

Со четвртата седница на Советот за координација и следење на процесот на Партнерството за отворена власт 2021-2023 година претседаваше г-ѓа Гордана Гапиќ Димитровска, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ ). 

Пред пристапување на дневниот ред за работа, на седницата на Советот се обрати г-дин Азир Алиу, министер за информатичко општество и администрација  кој ја поздрави работата на Советот и ја потенцираше врската на активностите кои се спроведуваат во рамките на министерството со концептот на отворена власт. Министерот упати на придобивките од отворена и инклузивна соработка и посочи дека во наредниот период и во процесот на ко-креирање на новиот план да се имаат во предвид потребите и активностите во делот на дигитална трансформација, промоцијата на електронските услуги за граѓаните и администрацијата, обезбедувањето на едношалтерски систем за сите граѓани, сајбер безбедноста и медиумите. 

*

 *
*

Советот без забелешки го усвои Записникот од третата седница на  Советот, одржана на 7.10.2022 година.            

  

*

 *
*

Работен дел:

По одделните точки од Дневниот ред, Советот ги донесе следните заклучоци:
Точка 1

Со поединечно изјаснување на членовите на Советот, од страна на претставниците од  граѓанските организации за ко-претседателската позиција беа предложени двајца кандидати: Герман Филков и Дарко Антиќ. Од предложените кандидати за ко-претседател, со мнозинство гласови, членовите на Советот по пат на електронско гласање извршија избор на ко-претседател на Советот од членовите кои ги претставуваат граѓанските организации, Дарко Антиќ - Здружение за еманципација, еднаквост и солидарност на жените. Избраниот ко-претседател во наредниот период ќе заседава со седниците на Советот наизменично со ко-претседателот од редот на органите на државната управа. 

Точка 2

Информацијата со нацрт Извештај за само-оценка за статусот на имплементација на национален акциски план за Партнерство за отворена власт (2021-2023 година), за периодот октомври 2021 - октомври 2022 година, е тековна активност и се подготвува од страна на Министерството за информатичко општество и администрација како обврска кон Влада на Република Северна Македонија (РСМ) за информирање за статусот за реализација на акцискиот план. Целта на извештајот е да даде пресек за преземените активности од страна на носителите на заложбите од акцискиот план. Членовите на советот беа детално информирани во однос на статусот на реализација на НАП 5 од страна на Гордана Гапиќ Димитровска за Отворена влада, Златко Атанасовски за Отворен парламент и Жарко Хаџи- Зафиров за делот Отворено судство. По дискусијата извештајот беше ставен на гласање и усвоен од страна на членовите на Советот и истиот ќе биде доставен до Владата на РСМ на утврдување.
Точка 3

Во однос на активностите во пресрет на новиот циклус на ко-креирање на шестиот акциски план за ПОВ врз основа на дискусијата, а темелено на претходните искуства, Советот формираше работна група во состав: Гордана Гапиќ Димитровска - Министерство за информатичко општество и администрација; Маја Петковска Лесес - Генерален секретаријат на Владата на Република Северна Македонија; Марина Шаф-Радеска - Министерство за информатичко општество и администрација; Герман Филков - Центар за граѓански комуникации; Марија Саздевски Вангеловски - Меѓународен републикански институт; Лилјана Јоноски - Рурална Коалиција и Данче Данилoвска Бајдевска – претставник на Мрежата на граѓански организации за Партнерство за отворена власт, со задача да изврши увид и ажурирање на сетот документи кои се однесуваат на постапката за спроведување на консултации, утврдување на приоритети и критериуми за оценка на заложби како и да дефинира предлог временска рамка за подготовка на новиот акциски план. Резултатите од работната група ќе бидат разгледани на тематска седница на Советот посветена на новиот акциски план предвидена за месец мај 2023 година. 

Точка 4

Членовите на Советот беа инфрмирани за престојната OGP GOV недела која ќе се одржи од 8 до 12 мај 2023 година и се заложија заедно со Мрежата на граѓански организации за Партнерство за отворена власт, да организираат и спроведат настан на кој ќе бидат преставени  достигнувања, предизвици и следни чекори во процесот на ПОВ.

*

*
*

Седницата заврши во 11.30 часот.
_______________________, 

ко-претседател на Советот за координација и следење на процесот на Партнерството за отворена власт 2021-2023 година

� Се очекува номинација на нов член на Советот од Министерството за правда


� Се очекува номинација на нов член на Советот од Министерството за финансии







